
Biz haqlıyıq, biz zəfər çalacağıq!

 
haqq səsi əvvəl-axır eşidiləcək

S.Derəxti dedi ki, artıq 
uzun illərdir Ermənistan 
Azərbaycanın ərazilərini 
işğalda saxlayır. Bu 
münaqişədən milyonlarla 
soydaşımız bu günə qədər 

əziyyət çəkir. Azərbaycan 
dövləti, xaricdə yaşayan 
azərbaycanlılar bu torpaqla-
rın sülh yolu ilə qaytarılması 
üçün müraciətlər etsələr də, 
BMT Təhlükəsizlik Şurası 

27 il bundan əvvəl bununla 
əlaqədar 4 qətnamə çıxarsa 
da indiyədək onlara əməl 
olunmadı. 

Nəhayət, zaman  yetişdi 
və Azərbaycan özü öz 

etməyə qərar verdi. 
Təşkilat sədri bildirdi 

ki, Azərbaycan torpaqla-
rının Ermənistan ordusu 
tərəfindən işğalı heç bir 
beynəlxalq hüquqa uy-
ğun deyil və tamamilə 
anormal haldır. Artıq 
dünyanın düşünə bilən 
insanlarının, demək olar 
ki, hamısı ermənilərin bu 
təcavüzkar siyasətindən, 
onların doğru yola gəlmək 
istəməməsindən yorulub. 
Bu gün mən görürəm ki, 
erməni lobbisinin dünyada 
apardığı anti-Azərbaycan 
kampaniyasına baxmaya-
raq, Azərbaycan haqlı tərəf 
kimi qəbul edilir. Əlbəttə, 
bunu belə qəbul etməyən və 
yaxud istəməyən erməni di-
asporunun əsirinə  çevrilmiş 
siyasətçilər az deyil.  Lakin 
Azərbaycanın haqq səsi 
əvvəl-axır eşidiləcək. 
Beynəlxalq təşkilatların 

güclü Azərbaycan Ordusu 
görməkdədir. Əlbəttə, biz 
istərdik ki, münaqişə sülh 
yolu ilə həll olunsun. Lakin 
erməni tərəfi bunun üçün 
heç bir şans qoymadı. 

S.Derəxtinin sözlərinə 
görə, İsveçdə yaşayan hər 
bir soydaşımızın diqqəti 
bu məsələyə yönəlmişdir. 
Ermənilər mütəmadi olaraq 
vəziyyəti yanlış istiqamətdə 
şərh etməyə, ictimaiyyəti 
yenə aldatmağa çalışırlar. 

Əlbəttə, biz də boş 
dayanmırıq. Onların bu 
iftiralarının qarşısını almaq 
üçün əlimizdən gələni edirik. 
Bizim bir Vətənimiz var, o da 
Azərbaycandır. Bu Vətənin 
güclənməsi, sərhədlərinin 
bütövləşməsi hamımızın 
istəyidir. 

Anar TURAN, 
“Xalq qəzeti”

Döyüşün və informasiya 
cəbhəsinin məharətli sərkərdəsi
Bu müddət ərzində  döyüşlər sadəcə səngərdə 

yox, informasiya məkanında da qızğın xarakter 
aldı. Ermənistan əvvəlki dövrdə olduğu kimi, istər 
erməni lobbisinin, istərsə də xarici havadarlarının 
dəstəyi və köməyi ilə münaqişə haqqında dünyada 
informasiya  boşluğu yaratmağa, nə tarixə, nə də 
beynəlxalq hüquqa əsaslanmayan öz yalan, ikiüzlü, 
riyakar siyasətini beynəlxalq ictimaiyyətə sırımağa 
uğursuz cəhdlər göstərdi.

İnformasiya müharibəsində Azərbaycan tərəfi 
nəinki boş durmadı, əksinə, tutarlı və məqsədyönlü 
addımlar atdı. Belə ki, Azərbaycan hələ əks-hücum 
əməliyyatından – münaqişədən əvvəl Ermənistan 
tərəfindən törədilən ardıcıl təxribatları və erməni 
yalanlarını sistemli şəkildə, bütün mümkün 
vasitələrdən istifadə etməklə beynəlxalq arenada 
ifşa etməyi bacardı.  Bu məsələdə də ölkə başçımız 
İlham Əliyev ən yüksək fəallıq göstərmək missi-
yasını yenə öz çiyinləri üzərinə götürdü.  Dövlət  
başçısı 2020-ci ilin iyul təxribatından əvvəl və son-
ra bütün beynəlxalq platformalarda Azərbaycanın 
haqq səsini, haqlı mövqeyini  dünya ictimaiyyətinə 
çatdırdı və Ermənistanın işğalçı siyasətini ifşa etdi. 
Düşmən ölkənin Azərbaycana qarşı yeni işğal plan-
ları qurduğunu tutarlı faktlarla və ardıcıl, sistemli 
şəkildə sübuta yetirdi. 

Müharibə, sadəcə, səngərdə getmirdi. İn-
formasiya cəbhəsində də qızğın döyüşlər da-
vam edirdi. Bu səbəbdən də Ali Baş Koman-
dan  Azərbaycan Silahlı Qüvvələrinə rəhbərlik 
etməklə kifayətlənmir, informasiya savaşında da 
əsl komandan funksiyasını böyük bir məharət və 
ustalıqla yerinə yetirirdi. Bu məqsədlə, sentyabrın 
27-də Ermənistanın növbəti təxribatı nəticəsində 
bərpa olunan hərbi əməliyyatlar dövründə  dün-
yanın nüfuzlu  televiziya kanallarına müsahibələr 
vermiş, Ermənistan – Azərbaycan, Dağlıq Qara-
bağ münaqişəsinin  həqiqətləri, səbəbləri, ha-
zırkı vəziyyəti, habelə Azərbaycanın mövqeyini 
əsaslandıran tarixi, hüquqi, siyasi, mənəvi və 
digər amilləri bir daha dünya ictimaiyyətinin 
diqqətinə çatdırmış, Azərbaycanın haqlı mövqeyini 
əsaslandırmışdır. 

Prezident İlham Əliyev gecə-gündüz  yorul-
madan  “CNN  International”, “CNN-Türk”, “Sky 
News”, “Euronews”, “Əl-Cəzirə”, “Əl-Ərəbiyə” 
kimi dünyanın əsas televiziya kanallarına, o 
cümlədən, Türkiyənin nüfuzlu “TRT Haber”, 
Rusiyanın aparıcı   “Rossiya 1”, “Pervıy Kanal”,  
“RBK” televiziya kanallarına müsahibələrində 
Azərbaycana qarşı “feyk-xəbərlər” i ifşa etmiş, 
Ermənistanın yalan üzərində qurulmuş informasi-
ya maşınına ağır zərbələr vurmuş, bütün faktları 
dünya ictimaiyyətinin diqqətinə soyuqqanlılıq, 
səbir və təmkinlə çatdırmışdır. Ölkə başçımız bir 
daha məsələlərə operativ müdaxiləsi və reaksiya-

sı, hadisələri nəzarətə götürmək, vəziyyəti idarə 
etmək bacarığı ilə istənilən ağır şəraitdə, taleyük-
lü məqamlarda Azərbaycanın milli maraqlarının 
müdafiəsinin necə təşkil edilməsi ilə bağlı şəxsi 
nümunə ortaya qoymuşdur. 

Dövlət başçısının istər daxili, istərsə də xarici 
auditoriya qarşısındakı çıxışları xalqın ürəyindən 
xəbər verdi, onun sözünü və mövqeyini ifadə 
etdi. Bu müsahibələr bir daha nümayiş etdirdi 
ki, Azərbaycan xalqı Prezident İlham Əliyevi, 
onun iradəsini ən layiqli şəkildə müdafiə etmək 
qabiliyyətinə malik lider hesab edir, ona inanır, 
güvənir və tam dəstəkləyir. Belə taleyüklü anda 
xalqımız ölkə başçımızı tamamilə dəstəklədi, onun 
səsinə  səs verdi. 

Prezident İlham Əliyevin döyüş və  informa-
siya cəbhəsində əldə etdiyi qələbələr həm də onun 
isbatıdır ki, dövlət başçısı bütün addımlarında 
Azərbaycan xalqının ona olan dərin inamına 
əsaslanaraq hərəkət edir və bu etimadı layiqincə 
doğruldur.  Möhtərəm  Prezidentimizin  xarici 
mediaya müsahibələrindəki kəskin, hətta bəzən  
təxribat xarakterli  suallara təmkinlə və tutarlı ca-
vabları bir daha onun mahir siyasətçi və diplomat 
olduğunu sübut etdi.

Şəbnəm HƏSƏNOVA, 
politoloq

ATƏT-in Minsk qrupunun həmsədrləri  
yenə də “köhnə bayatı” larını təkrarlayırlar 

Təəssüf ki, yenə də naftalin 
qoxulu bəyanatı da əvvəlkilərdən 
heç nə ilə fərqlənmədi. Yenə 
də söz yığını, ikili standart, 
təcavüzkara dəstək. Həmişə oldu-
ğu kimi, bu dəfə də regionda baş 
verən gerçək həqiqətlər bəyanatda 
öz əksini tapmadı. Yenə də ənənəvi 
yanaşma ilə işğalçı və terrorçu 
Ermənistanla təcavüzə məruz qal-
mış Azərbaycan bərabərləşdirilir. 
Bəyanatlarda verilmiş mesajlar-
da Ermənistanın işğal olunmuş 
Qarabağdan çox uzaq məsafədə 
yerləşən rayonlarımızda, 
cəbhəboyu bölgələrdə, xüsusilə Gəncədə törədilən 
vəhşilikləri nəinki pislənmir, heç qınanmır da. 

XXI əsrin üçüncü onilliyində Ermənistanın 
Gəncə şəhərində törətdiyi dövlət terroru, onun acı 
və faciəvi nəticələri, məsum uşaqların və günahsız 
mülki insanların qətlə yetirilməsi ATƏT-in Minsk 
qrupu həmsədrlərinin heç yadına da düşməyib. Bu 
barədə bir cümlə də yoxdur. 

Bu bəyanat bir daha sübut edir ki,  ATƏT-in 
Minsk qrupunun həmsədrlik institutu öz manda-
tını icra etmək iqtidarında deyil. Əslində, Minsk 

qrupu üçlüyündən bundan artıq 
nəsə gözləmək özünü aldatmaq 
deməkdir. Çünki ötən otuz ilə 
yaxın müddətdə həqiqəti əks 
etdirməyən fəaliyyəti ilə diqqəti 
çəkməyən həmsədrlər istefa 
verməli və ya bu vasitəçilik ins-
titutu tamamilə ləğv edilməsə də 
ən azı təkmilləşdirilərək obyektiv, 
ədalətli, qərəzdən uzaq mövqedə 
olan işlək formata çevrilməlidir.

Möhtərəm Prezidentimiz, 
Ali Baş Komandan cənab İlham 
Əliyevin sözləri ilə desək, qardaş 
Türkiyə bu vasitəçilik institutunda 

mütləq təmsil olunmalıdır. Əks halda, bu üçlük 
öz fəaliyyəti ilə terrorçu dövlət olan Ermənistanın 
işğalçılıq siyasətinə yenidən dəstək vermiş olacaq. 
Dünyada qlobal dəyişikliklər baş verdiyi, sürətli 
islahatların aparılması zərurəti tələb olunduğu 
bir vaxtda,  nədən Minsk qrupunun həmsədrlik 
institutu yenilənməsin?

Məlahət İBRAHİMQIZI, 
Milli Məclisin deputatı,  

YAP Nəsimi rayon təşkilatının sədri

Burada bir məqamı da xüsu-
si qeyd etmək istərdik. Məlum 
Moskva razılaşmasında Paşin-
yan rejimi danışıqların baza 
prinsiplərinə sadiq qalacağını 
bildirdi və danışıqların əvvəlki 
formatının dəyişməyəcəyi ilə ra-
zılaşmalı oldu. Lakin bundan az 
sonra “Qarabağ Ermənistandır”, 
“Dağlıq Qarabağ Respublikası 
danışıqlarda üçüncü tərəf olaraq 
iştirak etməlidir”,– deyən, “yeni 
ərazilər üçün yeni müharibə” 
adlı təcavüzkar bir hərbi dok-
trina elan edən işğalçı ölkənin 
rəhbərliyi fikrini danışdı, 
humanitar atəşkəs prinsipini 
pozdu. Bu, bir daha Paşinyan 
rejiminin mahiyyətini, riyakar 
siyasət yürütdüyünü, konstruktiv 
mövqeyə maraqlı olmadığını, 
işğalçılıq siyasətinə sadiq qaldı-
ğını göstərdi. 

Beləliklə, Azərbaycan işğalçı 
respublikanın– torpaqlarımızın 
20 faizdən çox hissəsini tapdaq 
altında saxlayan Ermənistanın 
tərəfini tutan, haqqa, ədalətə 
göz yuman dövlətlərin, necə 
deyərlər, sağdan, soldan 
təzyiqlərinə baxmadan haqq 
mübarizəsini, haqq savaşını 
davam etdirdi. Prezident İlham 
Əliyev bununla bağlı Türkiyənin 
“Haber Türk” telekanalına 

müsahibəsində düşmənin 
mülki əhaliyə hücumlarının 
məqsədi barədə danışarkən 
dedi: “Ermənistanın Gəncəni, 
Mingəçeviri, Bərdəni, mülki 
əhalinin yaşadığı digər yerləri 
hədəfə almasında məqsəd 
panika, xaos, qorxu yaratmaqdır. 
Bu gün Azərbaycan tam başqa 
bir ölkədir. Bu gün yeni nəsil 
yetişib. Müstəqillik şəraitində 
yeni vətənpərvər, həm mənəvi, 
həm də fiziki cəhətdən güclü 
insanlar yetişib. Eyni zamanda, 
yaşlı nəsil də bu gün tam başqa 
bir dünyagörüşünə malikdir”.

Dövlətimizin başçısı, 
həmçinin bu mübarizədə 
ölkəmizin güclü iradəsinin, 
güclü ordusunun olduğunu 
bildirdi. Vurğuladı ki, məhz 
buna görə də bu xain hücumlar 
bizim iradəmizi qıra bilmədi: 
“Erməni vəhşiliyindən ən çox 
zərər çəkən Tərtər şəhəridir. 
Tərtər şəhərinə minlərlə mərmi 
düşüb. Tərtər balaca bir şəhərdir, 
Gəncə kimi böyük şəhər 
deyil. Amma tərtərlilər bir dağ 
kimi, bir yumruq kimi daya-
nıblar, heç bir yerə getmirlər 
və deyirlər, öldü var, döndü 
yoxdur. Həmçinin Ağdamda da, 
Goranboyda da, Ağcabədidə də, 
cəbhə xəttinə yaxın olan bütün 

başqa bölgələrdə də belədir... 
Onlar düşmənlə üz-üzə yaşa-
mağa öyrəşiblər. Onlar nə qədər 
cəsarətli, nə qədər qürurlu insan-
lardır ki, orada düşmənin atəşi 
altında yaşayır, qurur, övladla-
rını böyüdür. Azərbaycan xalqı, 
bax, bu xalqdır”.

Düşmənin bu hücumlarından 
digər bir məqsədin Azərbaycanı 
dayandırmaq olduğunu vurğula-
yan dövlətimizin başçısı sözünə 
davam edərək diqqətə çatdırıb 
ki, erməni işğalçıları düşünürlər 
ki, bu hərəkətləri ilə bizi dayan-
dıracaqlar. Halbuki, Azərbaycanı 
ədalətli mübarizəsindən heç 
kim, heç bir qüvvə döndərə 
bilməz: “Çünki biz haqq yolun-
dayıq, bu yolu davam edirik və 
uğurla davam edirik. Bayrağımı-
zı qaldırırıq, torpaqlarımızı azad 
edirik və sona qədər bu yolu 
gedəcəyik!”.

Türkiyə Prezidenti Rəcəb 
Tayyib Ərdoğan Azərbaycanın 
ədalətli mübarizə, haqq savaşı 
apardığını hər zaman olduğu 
kimi, hakim Ədalət və İnkişaf 
Partiyasının Türkiyə Böyük 
Millət Məclisindəki qrup top-
lantısında da diqqətə çatdırıb: 
“Vətən uğrunda mübarizə 
aparan azərbaycanlı qardaşları-
ma rəbbimdən güc, qüvvət, zəfər 

arzu edirəm. Ermənistanın həm 
hücum edən, həm də atəşkəsi 
pozan tərəf olmasına baxmaya-
raq, Azərbaycana təzyiq edən 
ölkələrin məqsədi münaqişəni 
dayandırmaq deyil. Əgər belə 
olsaydı, Azərbaycanın yaşayış 
yerlərinə ballistik raketlərlə 
hücumlar edən Ermənistana 
təzyiq edərdilər. İşğal altındakı 
Azərbaycan torpaqlarındakı 
zülmləri, qətliamları otuz ildir 
görməzliyə vuranların bu gün 
ədalətdən danışmaları səmimi 
deyil. Yaşadığımız təcrübələr 
bizə deyir ki, haqq-ədalətə 
nail olmağın yolu mübarizədir. 
Azərbaycanlı qardaşlarımız da 
bu istiqamətdə qərarlı mübarizə 
yolundadırlar”.

Göründüyü kimi, qardaş 
ölkə rəhbərinin bu sözləri də 
dövlətimizin humanistliyini və 
tarixi ədalətin bərpası istəyini, 
torpaqlarımızı işğaldan azad 
etmək mövqeyini, dövlətimiz və 
xalqımızın sülh tərəfdarı oldu-
ğunu nümayiş etdirir. 

Bu gün Milli Ordumuz da 
təcavüzkardan fərqli olaraq, 
beynəlxalq normalara əməl 
edir, mülki əhalini atəşə 
tutmur, hətta dövlət başçımız 
Xankəndinin erməni sakinlərinə 
də müraciət ünvanlayaraq 
bildirib ki, bizim hədəfimiz 
yalnız işğalçı ordu və onun 
döyüşçüləridir. Azərbaycan 
Ordusu heç vaxt mülki əhaliyə 
və onun infrastrukturlarına atəş 
açmayacaq. Mülki əhalinin 
narahat olmasına heç bir əsas 
yoxdur. Halbuki bunun tam əksi 
olaraq, qeyd etdiyimiz kimi, 
təcavüzkar ölkə, dinc əhalinin 
yaşayış yerlərini, infrastrukturu 
ağır artilleriya atəşinə tutur və 
bu, birinci dəfə deyil... 

Azərbaycan hökuməti hər 
zaman olduğu kimi, bu gün 
də xalqa arxalanır: hadisələrin 
gedişatı ilə bağlı xalqa daim 

rəsmi məlumat verilir, ordu-
muzun nailiyyətləri dərhal 
xalqın diqqətinə çatdırılır. Bu, 
bir daha sübut edir ki, xalq öz 
ordusuna etibar edir və onun 
ordu ilə birliyi sarsılmazdır. 
On minlərlə insanın orduya 
könüllü kimi yazılması, eləcə 
də təxribatlar zamanı öz evlərini 
tərk etməməsi Azərbaycanda 
xalq-ordu birliyindən və orduya 
olan inamdan xəbər verir. Bu 
gün Azərbaycan bütün dünyaya 
güclü dövlət və güclü ordusunun 
olduğunu nümayiş etdirir.

Bəli, bu gün Azərbaycanda 
öz torpağımızda Vətən 
müharibəsi gedir. Ordumuz 
beynəlxalq hüquqa əsaslanıb 
Ermənistan tərəfindən işğal olu-
nan torpaqlarımızı azad edir. 

Hazırda Azərbaycan Or-
dusunun qarşısında tab gətirə 
bilməyən ermənilər hərbi 
maşınlarını, silah-sursatlarını, 
hətta bayraqlarını belə döyüş 
meydanında qoyub qaçırlar. 
Haqq işi uğrunda mübarizəyə 
qalxan Azərbaycan isə tutduğu 
yoldan dönmək fikrində deyil. 
Prezident İlham Əliyev xarici 
televiziya kanallarına verdiyi 
müsahibələrdə və oktya brın 
4-də Azərbaycan xalqına 
müraciətində də öz siyasətində 
və mövqeyində dönməz ol-
duğunu bir daha təsdiqləyib. 
Dövlətimizin başçısı vurğulayıb 
ki, “Bizi döyüşləri dayandırma-
ğa, yenidən mənasız sülh da-
nışıqlarına cəlb etməyə çalışan 
dövlətlərə üz tutaraq bildirirəm 
ki, qoy Paşinyan etiraf etsin ki, 
Qarabağ Ermənistan deyil, eyni 
zamanda, Azərbaycan xalqından 
üzr istəsin. Bundan sonra bizim 
şərtlərimizlə döyüşləri dayandır-
maq mümkündür”.

 V.BAYRAMOV, 
“Xalq qəzeti”

Bu gün Azərbaycan həm döyüş, həm də informasiya cəbhələrində Ermənistana 
açıq şəkildə qalib gəlir. Prezident İlham Əliyev siyasi uzaqgörənlik nümayiş 
etdirərək hələ 24 sentyabr  2020-ci ildə Birləşmiş Millətlər Təşkilatı Baş Assam-
bleyasının 75-ci sessiyasının ümumi debatlarında videoformatda çıxış edərkən və 
ertəsi gün  Avropa İttifaqının Cənubi Qafqaz üzrə xüsusi nümayəndəsi Toivo Klaarı 
qəbul edərkən beynəlxalq ictimaiyyətə məlumat verdi ki, işğalçı ölkə rəhbərliyi 
sərsəm  bəyanatları və təxribatları ilə Azərbaycana qarşı yeni təcavüz planları ha-
zırlayır. Beləliklə, sentyabrın 27- də səhər saat 06-00-dan başlayan erməni təxribatı 
ölkə başçımızın uzaqgörənliyini bir daha sübuta yetirdi. 

 Azərbaycanı  
haqq mübarizəsindən  

heç bir qüvvə 
döndərə bilməz

Azərbaycan Ordusu gücü, qüdrəti hesabına cəbhənin bütün 
istiqamətlərində mövqelərini gündən-günə möhkəmləndirir. 
Ermənistan isə getdikcə həm hərbi, həm də siyasi sahədə daha 

ağır məğlubiyyətə uğrayır. Bunu cəbhədə Azərbaycan tərəfindən təmas 
xəttinin pozulması, status-kvonun ölkəmizin lehinə dəyişməsi də aydın 
göstərir. Siyasi təhlilçilər tərəfindən hazırda Azərbaycan Ordusunun 
öz torpaqlarında həyata keçirdiyi hərbi əməliyyatları, dövlətimizin 
başçısının da vurğuladığı kimi, məhz sülhə məcburetmə əməliyyatı 
adlandırılır. Məşhur isveçli politoloq Svante Kornellin qeyd etdiyi kimi, 
regionda sülhə və təhlükəsizliyə ən böyük təhdid, məhz Ermənistandır. 
Azərbaycan torpaqlarına qəsd edərək beynəlxalq hüququn bütün 
norma və prinsiplərinə məhəl qoymayan işğalçı ölkənin siyasi kursu-
nun bu cür qiymətləndirilməsi, fikrimizcə, düzgün və ədalətlidir. Bu 
baxımdan, uzun illər beynəlxalq hüququn prinsip və normalarını, o 
cümlədən, BMT Təhlükəsizlik Şurasının 4 qətnaməsini gözardı edən 
və eyni zamanda, danışıqlar prosesinə destruktiv yanaşan Ermənistan 
rəhbərliyinin təcavüzkar ritorikasına qarşı Azərbaycan rəhbərliyinin 
qətiyyətli mövqeyi anlaşılandır.

Ermənistan humanitar atəşkəs rejiminə əməl etmədi və beynəlxalq 
hüquq normalarını pozaraq, Azərbaycanın ən böyük şəhərlərindən 
biri olan Gəncəni raket atəşinə tutdu. Nəticədə, körpə uşaq və 
məktəbli də daxil olmaqla, 10 dinc sakin həlak oldu. 34 nəfər yaralan-
dı. Həmçinin,  10-dan artıq çoxmənzilli binaya və 100-dən çox müxtəlif 
təyinatlı obyektlərə ziyan dəydi. Təəssüf ki, heç bir beynəlxalq təşkilat 
Ermənistanın bu vandalizminə münasibət bildirmədi. Təxribatçılar 
Azərbaycan Ordusu tərəfindən layiqli cavablarını aldıqdan sonra 
Ermənistan–Azərbaycan, Dağlıq Qarabağ münaqişəsində vasitəçilik 
missiyasını üzərinə götürmüş ATƏT-in Minsk qrupunun həmsədrləri san-
ki qəflət yuxusundan oyandı və “köhnə bayatı”larından əl çəkməyərək 
bəyanat yaydılar. 

“Ürəyimiz Vətənimizlədir, 
Azərabaycanladır. İndi elə bir vəziyyət 
 yaranıb ki, gərək dünyada yaşayan  bütün 
soydaşlarımız, həmvətənlərimiz birlik nüma-
yiş etdirsinlər, Qarabağın bizim  torpaq oldu-
ğunu bir an belə  unutmasınlar...”  Bu fikirləri 
İsveçdə fəaliyyət göstərən “Antisemitizmə 
və ksenofobiyaya qarşı mübarizə” 
təşkilatının sədri, adı məşhur “Forbes” jur-
nalında gənc liderlər siyahısına daxil edilən 
diaspor fəalı Siyavuş Derəxti bildirdi. 

